
E pe-i ægue diluvianti,

Orti e ville subissæ!...

Devastando stradde e ponti,

E saldando a tanti i conti

Con da gran mortalitæ!...



Abbondanza gh’emmo avûo

D'ogni cosa a bon mercôu,

Carestia de qualche scûo,

Che de votte o s’è ecclissôu.



Emmo frito a ciù no dî

In te l’êujo da sciurbî;



S’è lappôu do vin cattivo,

Ma pittôu pan grosso e bon;



Guagni un pö in diminutivo,

Tutto fruto de stagion.



Pe-o restante no se poemmo

Lamentâ, che anzi dovemmo

Ringraziâ l’Omnipossente

Perchè co-e Burasche fæte

Da Levante e da Ponente

